
АЗЫҚ-ТҮЛІКТЕРДІҢ САНИТАРИЯЛЫҚ-
ГИГИЕНАЛЫҚ СРАПТАМАСЫ. ЕТ ЖƏНЕ 

ЕТТЕН ЖАСАЛҒАН ТАҒАМДАРДЫ 
ЗЕРТТЕУ.



Санитарлық-эпидемиологиялық қызметтің мекемелері мен 
органдарының жұмысындағы негізгі орындардың бірін тағамдық 
азықтарды санитарлық-эпидемиологиялық сараптау алады. 

Ол азықтарды зерттеуден, олардың сапасының санитарлық-
гигиеналық талаптарға сай келуі туралы қорытынды беруден 
тұрады.

Тағамдық азықтарды санитарлық-гигиеналық сараптау ҚР 
4.01.071.03 «Тағамдық азықтардың қауіпсіздігі мен тамақтық 
құндылығына қойылатын гигиеналық талаптар», ҚР № 
4.01.060.12 «Тез бүлінетін тағамдық азықтарды сақтау 
жағдайына жəне тарату (сату) мерзіміне қойылатын санитарлық-
гигиеналық талаптар» деп аталатын СанЕменН-ға жəне басқа да 
ҚР нормативтік жəне нұсқаулық құжаттарына сəйкес жүргізіледі.



Санитарлық-эпидемиологиялық 
сараптаманың мақсаты, азықтың 
тамақтық құндылығын жəне оның 

халықтың денсаулығына зиянсыздығын 
анықтау болып табылады.

Санитарлық-эпидемиологиялық 
сараптау тамақ өнеркəсібі 

кəсіпорындарында, қоғамдық тамақтану 
нысандарында, сауда орындарында, 

сонымен қатар тағамдық азықтарды ұзақ 
уақыт сақтауда сақтық санитарлық 
бақылауды да жəне күнделікті 

(ағымдағы) санитарлық бақылауды да 
іске асыру кезінде жүргізіледі.

:
 өндірістен шығарылатын тағамдық өнімдердің жаңа түрлері;

· жаңа рецепттерге немесе жаңа шикізат түрін қолданумен 
байланысты құрамы өзгерген тағамдық азықтар;

· жаңа тағамдық қоспалар енгізген азықтар;

 тамаққа қолданылатын жаңа ыдыстар, мүліктер, буып-түйетін 
заттар, жабдықтарға арналған бетін жабатын заттар;

 өнімдердің тəжірибелік партиясы; сырттан əкелінетін өнімдер;

 тағамдық азықтарды өндіру технологиясына өзгерістер енгізгеннен кейінгі, 
азықтарды өндіру, сақтау жəне тарату үшін жаңа технологиялар, агрегаттар, 

машиналар, жабдықтар енгізгеннен кейінгі кəсіпорындардың өнімдері.



Күнделікті (ағымдағы) санитарлық бақылауды жүргізу 
кезіндегі сараптау жұмыс істеп тұрған тамақ өнеркəсібінің 
кəсіпорындары қоғамдық тамақтану нысандары шығаратын 
жəне халықтың тамақтануы үшін таратылатын (сатылатын) 

өнімдерге қатысты.

Сараптау, жоспар бойынша жүргізілетін жəне 
жоспардан тыс жүргізілетін болуы мүмкін. 

Жоспарлы түрі- СЭБ жұмыс жоспарына сəйкес 
жүргізіледі, жоспардан тыс түрі -тамақтан 
уланулар, тағамдық азықтарды қолданумен 

байланысты жұқпалы аурулар, технологиялық 
үрдістердің бұзылыстары болған жағдайларда, 
тергеу органдарының талабы бойынша, бəсеке 
сұрақтарды шешу кезінде жəне т.б. жүргізіледі.

1. органолептикалық қасиеттері гигиеналық талаптарға сай 
келеді ме;

2. химиялық құрамында өзгерістер бар ма жəне олардың 
себептері қандай;

3. азықтың биологиялық ластануы бар ма, оның сипаты 
қандай, тағам инфекциялары мен тамақтан уланулардың 

себебі жəне дамуындағы ролі;

4. тағамдық азықтарды сақтау жағдайы жəне оның 
жарамдылық мерзімі гигиеналық талаптарға сай келе ме;

5. органолептикалық, химиялық, бактериологиялық, 
гельминтологиялық жəне басқа да зерттеулердің мəліметтері 
бойынша, азықтың сапасы гигиеналық талаптарға сай ма;

6. анықталған қасиеттеріне байланысты тағамдық азықты 
қолдану шарты қандай болуы тиіс, қайта өңдеу мүмкін бе, 

əлде жою қажет пе.



Сараптама жүргізу келесі кезеңдерді қамтиды:                                              
1. Құжаттармен танысу, ол бойынша азық-түлікті өндірушіні 
анықтауға болады, алдын ала оның сапасы мен қауіпсіздігі, 
тасымалдау жəне сақтау жағдайының сақталуы туралы ойлауға 
болады: азық-түлікті беруші мен сатып алушының арасындағы 
келісім шарт; куəлік - сертификаттар; мал дəрігерлік – 
санитарлық куəлік, берілген өнім бойынша нормативтік 
құжаттардың, белгілер мен заттаңбалар жөніндегі талаптардың 
көшірмелері; көліктік тауар құжаты жəне автокөлікке берілген 
санитарлық төлқұжаттың көшірмесі;

Егер осы көрсетілген құжаттардың кейбіреулері жоқ болса, 
тағамдық азық потенциалды-қауіпті деп саналады да, оған 
сараптаманы сапасы төмен жəне қауіпті азық-түліктерді 
сараптауға қойылатын талаптарға сəйкес жүргізеді.



2. Азық-түліктің партиясын қарау, оларды сақтау 
жағдайының гигиеналық талаптарға сəйкес келуін 
анықтауға, ол азық-түліктер салынған ыдыстары мен 
буып-түйетін заттарының бүтіндігін, сондай-ақ азық 
түріне тəн емес иісін, зат белгісі болуын жəне 
олардың талаптарға сай келуін анықтауға мүмкіндік 
береді.

3. Буып-түйілген азық-түліктерді ашу. Азықтың 
əрбір түрінің буып-түйілген өлшем бірліктерінен 
ашып қарауға жататын белгілі бір мөлшері (саны) 
нормативтік құжатта (ГОСТ) көрсетіледі. Егер ГОСТ 
жоқ болса, онда партиясынан 5-10 % өлшем бірлігі 
ашылады, ал егер аз болса – бəрі де ашылады. Буып-
түйген ыдыстары зақымданған жəне күдік 
тудыратындары да міндетті түрде ашылатындарға 
жатады.



4. Органолептикалық зерттеу жəне азықтың партиясын қарау нəтижелері 
бойынша сараптау актісін жазу, азықтың бүлінген белгілерін, 

ластанғандығын, жəндіктер немесе олардың личинкаларының болуын, 
бөгде иісі жəне дəмі болуын анықтау мақсатында жүргізіледі.

Азықтарды органолептикалық зерттеуден кейін, дəрігер азық 
партияларын қарау нəтижесі бойынша сараптау актісін жазады. 
Егер алынған ақпарат азықтың сапасы жəне оның залалсыздығы 
туралы күдік тудырмаса, онда дəрігер-гигиена маманы қарау 

актісінің соңында азықты қолдану мүмкіншілігі туралы қорытынды 
береді. Азықтың сапасы туралы күдік болған жағдайда жəне 

жоспардан тыс сараптау жүргізген кезде де, азықтың сынамасын 
зертханалық зерттеуге жібереді. Тек айқын бүлінген белгілері бар 

(өте айқын білінетін иісі бар, консистенциясы бұзылған, көгерген, т.
б.), қамба зиянкестерімен жəне басқалармен зақымданған азықтар, 
зертханалық зерттеуге жүргізбей-ақ бірден жарамсыз деп саналады.



5. Зертханалық зерттеу үшін сынама алу. 
Оны санитарлық дəрігер немесе көмекшісі 

жүргізеді.

6. Зертханалық зерттеу.

7. Азықтың сапасы туралы қорытынды 
жазу. Азықтың партиясын немесе оның 
бөлігін қарау жəне зертханалық зерттеу 
мəліметтері негізінде, азықтың сапасы 
жəне қауіпсіздігі туралы қорытынды 

жазылады.


